
1. Իրավական ակտի ընդունման անհրաժեշտությունը.
[bookmark: _Hlk213771325] «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ Էկոնոմիկայի նախարարության  զբոսաշրջության կոմիտեի 1190․ Զբոսաշրջության զարգացման ծրագրի 12001 «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման շրջանակում ծագած պարտավորությունների կատարման անհրաժեշտությամբ:
2. Ընթացիկ իրավիճակը և խնդիրները.
1. 2025 թվականի ՀՀ պետական բյուջեից 1190 Զբոսաշրջության զարգացման ծրագրի 12001 «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառմանը (այսուհետ Ծրագիր) հատկացվել է 522,164.3 մլն ՀՀ դրամ:
Հայաստանի տարածքային զարգացման հիմնադրամի կողմից իրականացվող ՀՀ ԷՆ զբոսաշրջության կոմիտեի համակարգմամբ Տեղական տնտեսության և ենթակառուցվածքների զարգացման ծրագրի շրջանակներում կան չավարտված հինգ ենթածրագրեր, որոնց դիմաց առկա են ֆինանսական պարտավորություններ: ՏՏԵԶ ծրագրի շրջանակներում իրականացված ենթածրագրերի շինարարական աշխատանքների համար Կապալառու կազմակերպություններին չվճարված ընդհանուր գումարը կազմում է շուրջ 102,714,900 ՀՀ դրամ: 
           Մասնավորապես ՀՀ Կառավարության և Համաշխարհային բանկի համաֆինանսավորմամբ և Հայաստանի տարածքային զարգացման հիմնադրամի պատվիրատվությամբ իրականացված Տեղական տնտեսության և ենթակառուցվածքների զարգացման ծրագրի ծրագրաշարում ընդգրկված 5 ենթածրագրերի շրջանակներում Հիմնադրամի՝ Կապալառու կազմակերպությունների նկատմամբ ունեցած և դեռևս չվճարված ֆինանսական պարտավորությունների վերաբերյալ հայտնում ենք հետևյալը.
1. «ՀՀ Շիրակի մարզի Գյումրի քաղաքի Աճեմյան, Հանեսօղլյան և Ջիվանի փողոցների վերականգնում» TUR-13.5 պայմանագրով իրականացված ենթածրագրի շինարարական աշխատանքներն ավարտվել են, ավարտված շինարարական օբյեկտը շահագործման ընդունող հանձնաժողովի բոլոր անդամների կողմից տրվել է դրական եզրակացություն՝ բացառության ՀՀ Էկոնոմիկայի նախարարության ներկայացուցչի, ինչը նշանակում է, որ ավարտված շինարարական օբյեկտը շահագործման ընդունող հանձնաժողովի ակտը չի կարող վավերացվել Հիմնադրամի գործադիր տնօրենի կողմից՝ հանգեցնելով Կապալառու կազմակերպության հետ կնքված պայմանագրով նախատեսված վճարումներից պահվող 5 տոկոս համամասնության չվճարմանը, որը կազմում է 40,203,324 ՀՀ դրամ: 
2. ՀՀ Տավուշի մարզի «ԴԻ ՍԻ ԴԻ» ՍՊԸ-ի «LA VALETTE RESORTS» քաղաքային տներով զբոսաշրջային ավանի արտաքին ինժեներական ենթակառուցվածքների ստեղծում, TUP-PPI-05 պայմանագրով իրականացված ենթածրագիրի շինարարական աշխատանքներն ավարտվել են, ընթացքի մեջ են շինարարական օբյեկտը շահագործման ընդունող հանձնաժողովի աշխատանքները, որոնք մեծ հավանականությամբ կավարտվեն 10-օրյա ժամկետում: Հարկ ենք համարում նշել, որ սույն ենթածրագրի շրջանակներում կառուցված շինարարական օբյեկտը շահագործման ընդունող նախորդ հանձնաժողովի աշխատանքները մեկնարկել էին դեռևս 2024թ. դկտեմբերի 6-ին, և հանձնաժողովի բոլոր անդամների կողմից տրվել էին դրական եզրակացություններ՝ բացառությամբ ՀՀ Քաղաքաշինության, տեխնիկական և հրդեհային անվտանգության տեսչական մարմնի, քանի որ նախագծով նախատեսված շինարարական մյուս աշխատանքները, որոնք պետք է կատարվեին «ԴԻ ՍԻ ԴԻ» ՍՊԸ-ի կողմից, սահմանված ժամկետում չէին կատարվել: 
Կապալառու կազմակերպության հետ կնքված պայմանագրով նախատեսված վճարումներից պահվող 5 տոկոս համամասնության վճարը կազմում է 27,709,092 ՀՀ դրամ:
3. ՀՀ Գեղարքունիքի մարզի Ծաղկունք գյուղի կենտրոնական հատվածի բարեկարգում, TUR-17 պայմանագրով իրականացված ենթածրագրի շինարարական աշխատանքներն ավարտված են, սակայն ավարտված շինարարական օբյեկտը շահագործման ընդունող հանձնաժողովի կողմից հայտնաբերված թերությունների պատճառով նախկինում ստացել է բացասական եզրակացություն: Կապալառու կազմակերպության կողմից ստացել ենք գրություն այն մասին, որ նախկինում հայտնաբերված թերությունները վերացված են և այժմ Հիմնադրամի կողմից միջոցներ են ձեռնարկվում ավարտված շինարարական օբյեկտը շահագործման ընդունող նոր հանձնաժողովի աշխատանքների կազմակերպման ուղղությամբ: Հանձնաժողովի աշխատանքները նախատեսում ենք ավարտել 15-օրյա ժամկետում, քանի որ նախկինում հայտնաբերված բոլոր թերություններն արդեն վերացված են: Կապալառու կազմակերպության հետ կնքված պայմանագրով նախատեսված վճարումներից պահվող 5 տոկոս համամասնության վճարը կազմում է 20,955,355 ՀՀ դրամ:
4. «Մայմեխ Ռիզորթ» հանգստի և ժամանցի գոտու սպասարկող արտաքին ինժեներական ենթակառուցվածքների կառուցում, TUR-PPI-04 պայմանագրով իրականացված ենթածրագրի շինարարական աշխատանքներն ավարտված են, սակայն ավարտված շինարարական օբյեկտը շահագործման ընդունող հանձնաժողովի կողմից հայտնաբերված թերությունների պատճառով նախկինում ստացել է բացասական եզրակացություն: Կապալառու կազմակերպության կողմից այս պահին բոլոր թերությունները վերացված են, և միակ խանգարող հանգամանքն այն է, որ «Մայմեխ Ռիզորթ» ՍՊԸ-ն դեռևս չի հանդիսանում «Վեոլիա Ջուր» ՓԲԸ-ի բաժանորդ: Այս պահին ձեռնարկվում են միջոցներ տվյալ խնդրի կարգավորման ուղղությամբ, որից հետո կմեկնարկեն ավարտված շինարարական օբյեկտը շահագործման ընդունող հանձնաժողովի աշխատանքները:
Կապալառու կազմակերպության հետ կնքված պայմանագրով նախատեսված վճարումներից պահվող 5 տոկոս համամասնության վճարը կազմում է 1,445,442 ՀՀ դրամ:
5. «Զորաց քարեր հուշարձանի մերձակա տարածքի բարեկարգում» TUR-05  պայմանագրով իրականացված ենթածրագրի շինարարական աշխատանքները գտնվում են ավարտական փուլում: «Զորաց քարեր հուշարձանի մերձակա տարածքի բարեկարգում» ենթածրագրի շրջանակներում նախատեսված է եղել իրականացնել նաև Սպառման համակարգն էլեկտրական ցանցին միացման աշխատանքները, որի վերաբերյալ Կապալառու կազմակերպության, «Հայաստանի էլեկտրական ցանցեր» ՓԲԸ-ի և «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի միջև կնքվել է Սպառման համակարգն էլեկտրական ցանցին միացման, էլեկտրական էներգիայի բաշխման և էլեկտրական էներգիայի երաշխավորված մատակարարման մասին  N 0526998 պայմանագիրը՝ 10.604.070 ՀՀ դրամ ընդհանուր արժեքով, որի 50 տոկոսը մեր կողմից փոխանցվել է Կապալառու կազմակերպությանը, որից հետո այն վերջինիս կողմից վճարվել է նախքան նշված աշխատանքների մեկնարկը: Գումարի երկրորդ մասը պայմանագրի համաձայն պետք է վճարվեր աշխատանքների ավարտից հետո: «ՀԷՑ» ՓԲԸ-ի կողմից աշխատանքներն ավարտվել են ՏՏԵԶ ծրագրի փակման ամսաթվից հետո՝ 2025թ. տարեսկզբին, այդ պատճառով պայմանագրի արժեքի մյուս կեսը՝ 5,302,035 ՀՀ դրամը հնարավոր չի եղել իրականացնել վարկային միջոցների հաշվին, ինչը նշանակում է, որ նշված գումարը հնարավոր կլինի վճարել ՀՀ պետական բյուջեի միջոցների հաշվին: Նշված գումարը և Կապալառու կազմակերպության հետ կնքված պայմանագրով նախատեսված վճարումներից համամասնորեն պահվող 5 տոկոս վճարը (7,099,643 ՀՀ դրամ) միասին կազմում են 12,401,680 ՀՀ դրամ:
Ծրագրի իրականացնողը Հայաստանի տարածքային զարգացման հիմնադրամն է և վերջինս կնքել է կապալի պայմանագրեր ՏՏԵԶ ծրագրի շրջանակներում։ Գոյացած 102,7 մլն դրամ պարտավորությունը 5 ենթածրագրերից գոյացած գումարն է, որից մեկը այս ֆինանսական տարում չի վճարվելու քանի որ կան թերություններ։ Թվով 4 ենթածրագրերի պարտավորությունները 62,5 մլն դրամի չափով պարտավորությունները ՀՏԶ հիմնադրամը պատրաստվում է մարել։ Այդ ենթածրագիրը նախատեսվում է ավարտել և պարտավորությունը մարել հաջորդ ֆինանսական տարվա ընթացքում՝ թերությունները վերացնելուց հետո։
Սույն վորոշմամբ կավելանան Ծրագրի միջոցառման արդյունքային ցուցանիշները պայմանավորված մի քանի ենթածրագրերի աշխատանքնը ավարտելով, այդ թվում Զորաց քարեր ենթածրագիրը ավարտին հասցնելու արդյունքում։  Մասնավորապես կավելանան բարելավված զբոսայգիների թիվը 1-ով,   փողոցային լուսավորության տեղադրված սյուների և լամպերի թիվը 63-ով,  զբոսաշրջային շրջանի երկայնքով գտնվող ժառանգության օբյեկտներում կառուցված զբոսաշրջային հարմարությունների թիվը 1-ով, ընտրված զբոսաշրջային վայրերի բարելավված մուտքային ճանապարհները 1,8կմ-ով և թիրախային տարածքներում մասնավոր հատվածի ներդրումների ծավալի աճ 5 մլն․ ԱՄՆ դոլարով։
 Քանի որ ՏՏԵԶ ծրագիրն արդեն փակվել է, այդ իսկ պատճառով պարտավորությունները հնարավոր կլինի վճարել ՀՀ պետական բյուջեի միջոցների հաշվին: Ուստի վերը նշված վճարումներն իրականացնելու համար անհրաժեշտություն է առաջանում 1190 ծրագրի 12001 միջոցառման 2025 թվականի տարեկան բյուջետային հատկացումներում կատարել վերաբաշխումներ և հատկացնել ՀՀ պետական բյուջեից լրացուցիչ միջոցներ: 
Այս  առումով նախագծով առաջարկվում է 1190 ծրագրի 12002 «Համաշխարհային բանկի աջակցությամբ իրականացվող Զբոսաշրջության և մարզային ենթակառուցվածքների բարելավում» միջոցառումից նվազեցնել  40,983.2 հազ. դրամ և նույն ծրագրի 12001 «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման տնտեսագիտական դասակարգման 2 հոդվածներից նվազեցնել 425,0 հազ. դրամ և ընդամենը 41 408,2 հազ. դրամ վերաբաշխել 12001 միջոցառման տնտեսագիտական դասակարգման «շենքերի և շինությունների շինարարություն» հոդվածին՝ պարտավորությունները մարելու նպատակով: Միաժամանակ հայտնում ենք, որ 62,511.6 հազ. դրամի տարբերությունը՝ 21,103.4 հազ. դրամի չափով առկա է վերաբաշխվող հոդվածին, հետևաբար 4 ենթավարկերի գծով պարտավորությունը հնարավոր կլինի մարել վերաբաշխմամբ: 
3. Կարգավորման նպատակը և բնույթը. 
	Կարգավորման նպատակն է ՀՀ ԷՆ զբոսաշրջության կոմիտեի կողմից համակարգվող և Հայաստանի տարածքային զարգացման հիմնադրամի կողմից իրականացված ծրագրի արդյունքում ձևավորված պարտավորությունների մարումը։
4. Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 
5. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի ընդունման կապակցությամբ բյուջեում ծախսերի կամ եկամուտների ավելացում կամ նվազեցում չի առաջանա: 
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
6. Ակնկալվող արդյունքը.
Նախագծի ընդունմամբ բարեհաջող կավարտվի ՏՏԵԶ ծրագրի շրջանականերում մեկնարկած թվով 5 ենթածրագրերը։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.5 Զբոսաշրջություն» բաժնից:


